
NÓTA MAIDIR LE MÍR "I/A" 
ó: Ardrúnaíocht na Comhairle 
chuig: Coiste na mBuanionadaithe/An Chomhairle 
Ábhar: Dréacht-Rialachán ó Pharlaimint na hEorpa agus ón gComhairle maidir le 

nósanna imeachta áirithe chun an Comhaontú Cobhsaíochta agus 
Comhlachais idir an tAontas Eorpach agus an Comhphobal Eorpach do 
Fhuinneamh Adamhach, de pháirt amháin, agus an Chosaiv*, den pháirt 
eile, a chur i bhfeidhm 
- Glacadh an ghnímh reachtaigh (GR + R) 

  

 

1. Ar an 18 Iúil 2016, chuir an Coimisiún a thogra1, atá bunaithe ar Airteagal 207 CFAE, ar 

aghaidh chuig an gComhairle. 

2. Ar an 19 Eanáir 2017, ghlac Parlaimint na hEorpa a seasamh ar an gcéad léamh maidir leis an 

togra ón gCoimisiún. Is léiriú é toradh na vótála i bParlaimint na hEorpa ar an gcomhaontú 

comhréitigh ar tháinig na hinstitiúidí air agus, dá bhrí sin, ba cheart go mbeadh glacadh ag 

an gComhairle leis2. 

                                                 
* Tá an t-ainmniú sin gan dochar do sheasaimh maidir le stádas, agus tá sé ag teacht le Rún 

1244 ó Chomhairle Slándála na Náisiún Aontaithe agus le Tuairim CBI maidir le dearbhú 
neamhspleáchais na Cosaive. 

1  11382/16. 
2  5426/17. 

3. Iarrtar ar Choiste na mBuanionadaithe, dá bhrí sin, a dheimhniú go n-aontaíonn sé leis sin 

agus iarrtar air an méid seo a leanas a mholadh don Chomhairle: 

- an seasamh ó Pharlaimint na hEorpa, mar a leagtar amach in PE-CONS 56/16 é, a 

fhormheas mar mhír "A" ar chlár oibre ceann de na cruinnithe a bheidh ann amach 

anseo, agus toscaireachtaí na Spáinne, na Rómáine agus na Cipire ag staonadh; 

- a chinneadh go ndéanfar na ráitis atá san aguisín a ghabhann leis an nóta seo a chur 

isteach i miontuairiscí an chruinnithe sin. 

Má fhormheasann an Chomhairle seasamh Pharlaimint na hEorpa, glacfar an gníomh 

reachtach. 

Nuair a bheidh an gníomh reachtach sínithe ag Uachtarán Pharlaimint na hEorpa agus ag 

Uachtarán na Comhairle, foilseofar in Iris Oifigiúil an Aontais Eorpaigh é. 

 


